	
ПРЕДЛАГАЧ:

	Владата на Република Македонија 


	ПРЕТСТАВНИЦИ:

	м-р Михаил Цветков, министер за земјоделство, шумарство и водостопанство и 
Ванчо Костадиновски, заменик на министерот за земјоделство, шумарство и водостопанство 



	                                  ПОВЕРЕНИЦИ:  
	д-р Бесир Јашари, државен секретар во Министерството за земјоделство, шумарство и водостопанство и 
м-р Зоран Поповски, директор на Агенцијата за храна и ветеринарство.




ПРЕДЛОГ-ЗАКОН

за изменување и дополнување на Законот за ветеринарно здравство, 

по скратена постапка
Скопје, март 2016  година

[image: image1.jpg]Penybnuka Makegonuja
BJIAIIA HA PEIIYBJIMKA MAKEJIOHUJA
Bp. 42-2279/1
8.3.2016 roguHa
Ckomnje

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВЊЕ НА ЗАКОНОТ

Со Законoт за изменување и дополнување на Законот за ветеринарно здравство се врши усогласување со новите одредби од Законот за општата управна постапка („Службен весник на Република Македонија“ бр. 124/15), поточно се врши усогласување со новите одредби од Законот за општата управна постапка. Според тоа, донесувањето на управните акти, доказите кои органот ќе ги прибавува по службена должност и доказите кои странката треба да ги приложи кон поднесено барање до Агенцијата за храна и ветеринарство, поднесувањето жалба против решението од страна на подносителот на барањето ќе се врши според новиот Закон за општата управна постапка. 

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГ ЗАКОНОТ

Овој закон има за цел да обезбеди високо ниво на заштита на здравјето на луѓето и животните.

Законот се заснова на следните начела: законитост, обезбедување на соодветен степен заштита на здравјето луѓето и на ветеринарно јавно здравство.

III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон не се потребни дополнителни финансиски средства од Буџетот на Република Македонија.

IV.ПРОЦЕНА НА ФИНАНСИСКИ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИН НА НИВНО ОБЕЗБЕДУВАЊЕ КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Средствата за спроведување на овој закон ќе се обезбедат согласно Буџетот на Агенцијата за храна и ветеринарство, односно Програмата за мониторинг на безбедност на храната во Република Македонија, како и од Програмата за користење на средства за ветеринарно јавно здравство.

Имплементацијата на овој Закон нема дополнително да ги оптовари Буџетот на Република Македонија како и другите јавни финансиски средства.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ 

Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија се предлага овој закон да се донесе по скратена постапка.
ПРЕДЛОГ-ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВЕТЕРИНАРНО ЗДРАВСТВО
Член 1
Во Законот за ветеринарно здравство („Службен весник на Република Македонија" бр. 113/07, 24/11, 136/11, 123/12 и 154/15) по членот 7 се додава нов член 7-а кој гласи:

„Член 7-а

(1) Агенцијата е надлежен орган на државната управа за воспоставување и управување на системот за подготвеност и одговор на: 

1) појава на жариште, сузбивање, искоренување и спроведување на плановите за итни мерки за болести кај животните и
2) итна, кризна или вонредна состојба која го загрозува здравјето или благосостојбата на животните. 
(2) Агенцијата утврдува состојба која не може да се спречи, намали или отстрани на прифатливо ниво со мерките утврдени во член 54, 55 и 56 од овој закон, во случаи на:
1) директен или индиректен ризик по здравјето и благосостојбата на животните,
2) директен или индиректен ризик по здравјето на луѓето кој потекнува од животни, птици, аквакулутра или други вектори или
3) појава на сомнеж или потврда на болестите кај животните.
(3) Aгенцијата ја известува Владата на Република Македонија за состојбата од став (2) на овој член како и за:
· мерките кои се превземаат за спречување, намалување или отстанување на ризикот,

· негативното влијание на националната економија и

· природата на болеста и епидемилошката состојба.

(4) Агенцијата во случај на појава на болест која е предмет на сузбивање и искоренување согласно плановите за итни мерки за болести кај животните, која претставува ризик и закана за популацијата на животни, здравјето на животни или јавното здравје, може да побара активирање на субјектите во системот за управување со кризи, во рамките на надлежностите утврдени со Законот за управување со кризи. 
(5) Агенцијата е должна да обезбеди континуирана комуникација, протокот на информации и податоци и координација на мерките и активностите помеѓу оперативните организациони единици во институцијата и со други органи на државната управа, институции и организации од член 52-а став (1) од овој закон кои се вклучени во управувањето со жаришта на болести кај животните или појава на итна, кризна или вонредна состојба која го загрозува здравјето или благосостојбата на животните.
(6) Директорот на агенцијата обезбедува подготовка на планови за итни мерки и организира и спроведува обуки и симулациони вежби за болестите кај животните или за постапување при појава на итна, кризна или вонредна состојба која го загрозува здравјето или благосостојбата на животните.“ 
Член 2

Во членот 10 точката 7) се брише.

Член 3
Во членот 13 во ставот (4) зборовите „директорот на“ се бришат.

Во ставот (7) во втората реченица зборовите „Директорот на“ се бришат.

Во ставот (11) зборовите „жалба до директорот на“ се заменуваат со зборовите „приговор до“.

Член 4
Во членот 14 во ставот (6) зборовите „од директорот“ се бришат.

Член 5
Во членот 16 во ставот (2) зборот „директорот“ се заменува со зборот „Агенцијата“.

Член 6
Во членот 17 во ставот (3) зборот „директорот“ се заменува со зборот „Агенцијата“.

Член 7

Во членот 29 по ставот (3) се додаваат осум нови става (4), (5), (6), (7), (8), (9), (10) и (11) кои гласат:

„(4) Центарот за репродукција и вештачко осеменување од став (1) на овој член поднесува барање за одобрување до Агенцијата.

(5) Пред да го издаде одобрението од ставот (3) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (3) на овој член.

(6) Агенцијата на сите одобрени објекти доделува број на одобрение со соодветни идентификациони шифри. 

(7) Во прилог на барањето центарот за репродукција и вештачко осеменување должен е да ги достави следните документи:

- доказ дека деловниот објект е во негова сопственост или има право на користење и 
- тековна состојба од Централен Регистар на Република Македонија.
(8) Овластеното службено лице од Агенцијата кое ја води постапката по службена должност од надлежен јавен орган го прибавува доказот од став (7) алинеја 2 на овој член, во рок од три работни дена од денот на поднесувањето на барањето.

(9) Овластено службено лице од надлежниот јавен орган е должно бараниот доказ од став (8) на овој член да го достави во рок од три дена од денот на приемот на барањето.

(10) Агенцијата води и редовно ажурира Регистар на одобрени центри за репродукција и вештачко осеменување во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата.

(11) Во поглед на ограничувања кои се однесуваат на здравствената заштита на животните и во случај на неисполнување на условите од став (3) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека центарот за репродукција и вештачко осеменување целосно ги исполнува условите предвидени во соодветните прописи од ветеринарната област.“.

Во ставот (4) кој станува став (12) зборовите „одобрени од Агенцијата“ се бришат. 

Во ставот (5) кој станува став (13) по зборот „пропишува“ се додаваат зборовите „формата и содржината на барањето од став (4) на овој член и формата и содржината на регистарот од став (10) на овој член,“.

Член 8
Во членот 37 по ставот (1) се додаваат осум нови става (2), (3), (4), (5), (6), (7), (8) и (9) кои гласат ;

„(2) Ветеринарната амбуланта од став (1) на овој член поднесува барање за одобрување до Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Агенцијата за сите одобрени објекти доделува број на одобрение.

(5) Во прилог на барањето ветеринарната амбуланта треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.

(6) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (5) алинеја 2 на овој член, во рок од три работни дена од денот на поднесувањето на барањето.

(7) Овластено службено лице од надлежниот јавен орган е должно бараниот доказ од став (6) на овој член да го достави во рок од три дена од денот на приемот на барањето.

(8) Агенцијата води и редовно ажурира Регистар на одобрени ветеринарни амбуланти во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата.
(9) Во поглед на ограничувања кои се однесуваат на здравствената заштита на животните и во случај на неисполнување на условите од став (1) и (2) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека ветеринарна амбуланта целосно ги исполнува условите предвидени во соодветните прописи од ветеринарната област.“.

Во ставот (2) кој станува став (10) зборовите „директорот на“ се бришат, а зборот „директорот“ се заменува со зборот „Агенцијата“.

Во ставот (3) кој станува став (11) по зборот „пропишува“ се додаваат зборовите „формата и содржината на барањето од став (2) на овој член, формата и содржината на регистарот на ветеринарни амбуланти и“.
Член 9
Во членот 38 по ставот (1) се додаваат осум нови става (2), (3), (4), (5), (6), (7), (8) и (9) кои гласат;

„(2) Ветеринарната клиника од став (1) на овој член поднесува барање за одобрување од Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Агенцијата за сите одобрени објекти доделува број на одобрение.

(5) Во прилог на барањето друштвото треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.

(6) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (5) алинеја 2 на овој член, во рок од три работни дена од денот на поднесувањето на барањето.

(7) Овластено службено лице од надлежниот јавен орган е должно бараниот доказ од став (6) на овој член да го достави во рок од три дена од денот на приемот на барањето.

(8) Агенцијата води и редовно ажурира Регистар на одобрени ветеринарни клиники во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата
(9) Во поглед на ограничувања кои се однесуваат на здравствената заштита на животните и во случај на неисполнување на условите од став (1) и (2) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека ветеринарната клиника целосно ги исполнува условите предвидени во соодветните прописи од ветеринарната област.“.

Во ставот (2) кој станува став (10) зборовите „директорот на“ се бришат, а зборот „директорот“ се заменува со зборот „Агенцијата

Во ставот (3) кој станува став (11) по зборот „пропишува“ се додаваат зборовите „формата и содржината на барањето од став (2) на овој член, формата и содржината на регистарот на ветеринарни клиники и“.

Член 10
Во член 39 по ставот (1) се додаваат осум нови става (2), (3), (4), (5), (6), (7), (8) и (9) кои гласат ;

„(2) Ветеринарните болници од став (1) на овој член поднесува барање за одобрување од Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Агенцијата за сите одобрени објекти доделува број на одобрение.

(5) Во прилог на барањето ветеринарната болница треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.

(6) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (5) алинеја 2 на овој член, во рок од три работни дена од денот на поднесувањето на барањето.

(7) Овластено службено лице од надлежниот јавен орган е должно бараниот доказ од став (6) на овој член да го достави во рок од три дена од денот на приемот на барањето.

(8) Агенцијата води и редовно ажурира Регистар на ветеринарни болници во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата.

(9) Во поглед на ограничувања кои се однесуваат на здравствената заштита на животните и во случај на неисполнување на условите од став (1) и (2) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека ветеринарната болница целосно ги исполнува условите предвидени во соодветните прописи од ветеринарната област.“.

Во ставот (2) кој станува став (10) зборовите „директорот на“ се бришат. а зборот „директорот“ се заменува со зборот „Агенцијата“.

Во ставот (3) кој станува став (11) по зборот „пропишува“ се додаваат зборовите „формата и содржината на барањето од став (2) на овој член, формата и содржината на регистарот на ветеринарни болници и“.

Член 11
Членот 40-б се брише.

Член 12
Во членот 41 во ставот (1) зборовите „Директорот на“ се бришат. 

Член 13
Во членот 42 став (1) во алинејата 3 зборовите „директорот на“ се бришат. 

Член 14

Во член 44 по ставот (2) се додаваат осум нови става (3), (4), (5), (6), (7), (8), (9) и (10) кои гласат ;

„(3) Ветеринарната служба на одгледувалиште од став (2) на овој член поднесуваат барање за одобрување од Агенцијата.

(4) Пред да го издаде одобрението од ставот (2) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (2) на овој член.

(5) Агенцијата за сите одобрени објекти доделува број на одобрение.

(6) Во прилог на барањето ветеринарната служба на одгледувалиште треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.

(7) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (6) алинеја 2 на овој член, во рок од три работни дена од денот на поднесувањето на барањето.

(8) Овластено службено лице од надлежниот јавен орган е должно бараниот доказ од став (7) на овој член да го достави во рок од три дена од денот на приемот на барањето.

(9) Агенцијата води и редовно ажурира Регистар на ветеринарни служби на одгледувалишта во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата.“.

(10) Во поглед на ограничувања кои се однесуваат на здравствената заштита на животните и во случај на неисполнување на условите од став (1), (2) и (3) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека ветеринарната служба на одгледувалиште целосно ги исполнува условите предвидени во соодветните прописи од ветеринарната област.“.
Ставот (3) станува (11) 
Во ставот (4) кој станува став (12) по зборот „пропишува“ се додаваат зборовите „формата и содржината на барањето од став (3) на овој член, формата и содржината на регистарот за ветеринарна служба на одгледувалиште и“.
Член 15
Во членот 52 во ставот (1) по зборовите „ на планирање на итни мерки“ се додаваат зборовите „или е предмет на постапување при појава на итни, кризни и вонредни состојби кои го загрозуваат здравјето или благосостојбата на животните“. 
Ставот (8) се менува и гласи:

„Директорот на Агенцијата ги пропишува болестите кои се предмет на планирање на итни мерки, содржина на планот за итни мерки, улогата и активностите кои другите органи на државната управа, институции и организации од член 52-б на овој закон ги имаат во одговорот и спроведувањето на плановите за итни мерки и постапки кои треба да се спроведат при појава на итни, кризни и вонредни состојби кои го загрозуваат здравјето или благосостојбата на животните и плановите и оперативните прирачници за болестите кои се предмет за планирање на итни мерки. “.
Член 16
По членот 52 се додаваат два нови члена 52-а и 52-б кои гласат:

„Член 52-а
Преглед на надлежности и административна поставеност

(1) Директорот на Агенцијата е одговорен за организирање и спроведување на брз одговор на појава на жариште и сузбивање и искоренување на болестите кај животните и појава на итна, кризна или вонредна состојба која го загрозува здравјето или благосостојбата на животните и спроведување на плановите за итни мерки за болестите кај животните. 

(2) Директорот на Агенцијата е одговорен за обезбедување на ресурси за брзо и ефикасно справување со состојбите од член 7-а, став (2) на овој закон.

(3) Директорот ја координира оперативната одговорност за мерките и активностите на Националниот Центар за Контрола на болести.

(4) Во случај на сомнеж или потврда на болестите кај животните директорот донесува решение:

1) за мерки кои се спроведуваат во случај на појава на сомнеж на болести кај животните или
2) за мерки кои се спроведуваат во случај на потврда на болести кај животните или
3) решение за прогласување на болест кај животните на територија на државата или
4) решение за престанок на болест кај животните.

(5) Директорот на Агенцијата се координира со други органи на државната управа, институции и организации од член 52-б на овој закон и доставува барање до истите во рамките на своите надлежности, за нивно вклучување во спроведување на плановите за итни мерки за болестите кај животните како и при појава на итна, кризна или вонредна состојба која го загрозува здравјето или благостојбата на животните.
(6) Директорот на Агенцијата, во зависност од болеста, опасноста по здравјето на луѓето, здравјето или благосостојбата на животните, како и од економските штети кои ги предизвикува, поднесува извештаи до Владата на Република Македонија за спроведување на активностите од став (1) на овој член кои ги содржат и информациите од член 7-а став (3) на овој закон.
Член 52-б
Други органи на државната управа, институции и организации

Заради спроведувањето на плановите за итни мерки за болестите кај животните и нивно сузбивање и искоренување, како дел од воспоставениот систем за заштита, спасување и за управување со итна, кризна или вонредна состојба која се однесува на здравјето и благосостјбата на животните учество земаат и следните органи на државната управа, институции и организации:

1) Центарот за управување со кризи (ЦУК),

2) Дирекција за заштита и спасување (ДЗС),

3) Министерство за здравство (МЗ),

4) Министерство за внатрешни работи (МВР),

5) Министерство за земјоделство, шумарство и водостопанство (МЗШВ),

6) Агенцијата за финасиска подршка за земјоделството и рурален развој (АФЗРР), 

7) Министерство за трнспорт и врски (МТВ),

8) Министерство за финансии (МФ),

9) Министерство за животна средина и просторно планирање (МЖСПП),

10) Министерство за економија (МЕ),

11) единици на локална самоуправа,

12) институт за јавно здравје (ИЈЗ),

13) факултет за ветеринарна медицина –Скопје, 

14) ветеринарни друштва, 

15) јавни претпријатија, установи и други служби и

16) други тела, правни или физички лица.

Член 17
Во членот 57 во ставот (2) точката на крајот од реченицата е брише и се додаваат зборовите „како и програми за надзор на присуство на причинители на одредени болести кои се предмет на планирање на итни мерки, а кои имаат економски последици за државата или заради унапредување на здравствената состојба на животните.“.

Член 18
Во членот 72 по ставот (1) се додаваат шест нови става (2), (3), (4), (5), (6) и (7) кои гласат:

„(2) Трговците од став (1) на овој член поднесува барање за издавање одобрение до Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Во прилог на барањето трговецот од став (1) на овој член треба да ги достави следните документи:

- доказ дека деловниот објект е во негова сопственост или има право на користење и 
- тековна состојба од Централен Регистар на Република Македонија.
(5) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (4) алинеја 2 на овој член, во рок од три работни дена од денот на поднесувањето на барањето.

(6) Овластено службено лице од надлежниот јавен орган е должно бараниот доказ од став (5) на овој член да го достави во рок од три дена од денот на приемот на барањето.

(7) Агенцијата води и редовно ажурира Регистар на одобрени правни и физички лица - трговци со животни за вршење трговија со животни во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата. 

Ставовите (2) и (3) стануваат ставови (8) и (9).

Во ставот (4) кој станува став (10) по зборот „пропишува“ се додаваат зборовите „формата и содржината на барањето од став (2) на овој член, формата и содржината на регистарот за трговци, а зборовите „начинот и постапката за издавање и укинување на одобрение за трговците, објектите“ се бришат “.
Член 19

Во членот 73 по ставот (1) се додаваат пет нови става (2), (3), (4), (5) и (6), кои гласат:

„(2) Собирните центри од став (1) на овој член поднесуваат барање за издавање одобрение до Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Во прилог на барањето собирниот центар треба да ги достави следните документи:

- доказ дека деловниот објект да е во негова сопственост или има право на користење и
- тековна состојба од Централен Регистар на Република Македонија.
(5) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (4) алинеја 2 на овој член, во рок од три работни дена од денот на поднесувањето на барањето.

(6) Овластено службено лице од надлежниот јавен орган е должно бараниот доказ од став (5) на овој член да го достави во рок од три дена од денот на приемот на барањето.

Ставовите (2), (3), (4), и (5) стануваат ставови (7), (8), (9) и (10).

Во ставот (6) кој станува став (11) по зборот „пропишува“ се додаваат зборовите „формата и содржината на барањето од став (2) на овој член, а зборовите „начинот и постапката за издавање и укинување на одобрение за собирните центри,“ се бришат.
Член 20
По членот 73 се додава нов член 73-а кој гласи:

“Член 73-а

Одобрение за објект за одгледување на живина за размножување и инкубаторска станица

(1) Агенцијата одобрува објект за одгледување на живина за размножување и инкубаторска станица доколку: 

- ги исполнуваат условите во однос на капацитетите и дејностите кои ќе ги извршуваат,

- ги применуваат и да се придржуваат кон Програмите за следење на болести во согласност со прописите од областа на ветеринарно здравство, 

- обезбедат непречен надзор и спроведување на организиран мониторинг на здравјето на живината во своите капацитети манипулираат само со живина и јајца за ведење од живина. 

(2) Субјектот кој управува со објект за одгледување на живина за размножување и инкубаторска станица од став (1) на овој член поднесуваат барање за одобрување до Агенцијата.

(3) Пред да го издаде одобрението од ставот (2) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Агенцијата на сите одобрени објекти доделува број на одобрение. 

(5) Во прилог на барањето објектот за одгледување на живина за размножување и инкубаторска станица треба да ги достави следните документи:

- доказ дека деловниот објект е во негова сопственост или има право на користење и 
- тековна состојба од Централен Регистар на Република Македонија.
(6) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (5) алинеја 2 на овој член, во рок од три работни дена од денот на поднесувањето на барањето.

(7) Овластено службено лице од надлежниот јавен орган е должно бараниот доказ од став (6) на овој член да го достави во рок од три дена од денот на приемот на барањето.

(8) Агенцијата води и редовно ажурира Регистар на одобрени објекти за одгледување на живина за размножување и инкубаторски станици во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата. 

(9) Во поглед на ограничувања кои се однесуваат на здравствената заштита на животните и во случај на неисполнување на условите од став (1) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека објектот за одгледување на живина за размножување или инкубаторска станица ги исполнува условите предвидени во соодветните прописи од ветеринарната област.

(10) Директорот на Агенцијата поблиску ги пропишува формата и содржината на барањето за одобрување на објектите од став (1) на овој член како и формата и содржината на Регистарот за објекти за одгледување на живина за размножување и инкубаторски станици.“.
Член 21
Во членот 74 по ставот (1) се додаваат шест нови става (2), (3), (4), (5), (6) и (7) кои гласат:

„(2) Превозниците од став (1) на овој член поднесува барање за издавање одобрение до Агенцијата.

(3) Пред да го издаде одобрението од ставот (1) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (1) на овој член.

(4) Во прилог на барањето превозникот треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.
(5) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (4) алинеја 2 на овој член, во рок од три работни дена од денот на поднесувањето на барањето.

(6) Овластено службено лице од надлежниот јавен орган е должно бараниот доказ од став (6) на овој член да го достави во рок од три дена од денот на приемот на барањето.

(7) Агенцијата води и редовно ажурира Регистар на одобрени превозници и превозни средства во кој задолжително е наведен најмалку нивниот одобрен број и датумот на нивно одобрување кој го објавува на веб страната на Агенцијата.“.

Ставовите (2), (3) и (4) стануваат ставови (8), (9) и (10).

Во ставот (5) кој станува став (11) по зборовите „начинот и постапката за добивање на одобрение на превозниците и превозните средства.“ се заменуваат со зборовите „формата и содржината на барањето од став (2) на овој член како и формата и содржината на Регистарот на превозници“.

Член 22
По членот 74 се додава нов член 74-а кој гласи:

“Член 74-а

Одобрување на објекти за производство на аквакултура

(1) Објектите за производство на аквакултура за вршење на производство и одгледување на риби наменети за добивање на репродуктивен материјал, подмладок и порибување со риби во риболовни води треба да бидат одобрени од Агенцијата.

(2) За да се одобрат, субјектите кои управуваат со објектите за производство на аквакултура за вршење на производство и одгледување на риби наменети за добивање на репродуктивен материјал, подмладок и порибување со риби во риболовни води треба да: 
1) водат евиденција за:

- движење на аквакултурата и производите од аквакултура во и надвор од објектите,

- смртност и населување на аквакултура во објектот и 

- спроведени контроли во објектите и резултати од лабораториски тестирања,

2) имаат пропишано и воспоставено добра хигиенска пракса.
(3) Субјектите кои управуваат со објектите за производство на аквакултура за вршење на производство и одгледување на риби наменети за добивање на репродуктивен материјал, подмладок и порибување со риби во риболовни води поднесуваат барање за одобрение до Агенцијата.

(4) Пред да се издаде одобрението од став (2) на овој член, Агенцијата врши увид на самото место. Агенцијата го одобрува субјектот за бараните активности само доколку истиот ги исполнува условите од став (2) на овој член.

(5) Во прилог на барањето субјектот кој управува со објектот од став (2) на овој член треба да ги достави следните документи:

· доказ за сопственост на објектот или доказ за право на користење на објектот и
· тековна состојба од Централен Регистер на Република Македонија.
(6) Овластеното службено лице од Агенцијата кое ја води постапката по службена должност од надлежен јавен орган го прибавува доказот од став (5) алинеја 2 на овој член, во рок од три работни дена од денот на поднесување на барањето.

(7) Овластеното службено лице од надлежниот јавен орган е должно бараниот доказа од став (6) на овој член да го достави во рок од три дена по приемот на барањето.

(8) Агенцијата води и редовно ажурира Регистар на објекти за производство на аквакултура кои вршат производство и одгледување на риби кои се наменети за добивање на репродуктивен материјал, подмладок и порибување на риби во риболовни води, кој го објавува на веб страната на Агенцијата и во кој задолжително е наведен најмалку нивниот одобрен број и датумот на нивно одобрување.
(9) Во поглед на ограничувања кои се однесуваат на здравствената заштита на животните и во случај на неисполнување на условите од став (1) на овој член или други соодветни прописи од ветеринарната област, Агенцијата може времено да го повлече одобрението се до отстранувањето на неусогласеностите или да го укине одобрението доколку не можат да се отстранат неусогласеностите. Одобрението може да биде повторно издадено кога Агенцијата ќе утврди дека објектот за производство на аквакултура кои вршат производство и одгледување на риби кои се наменети за добивање на репродуктивен материјал, подмладок и порибување на риби во риболовни води ги исполнува условите предвидени во соодветните прописи од ветеринарната област.

(10) Директорот на Агенцијата поблиску ги пропишува формата и содржината на барањето и услови кои треба да ги исполнуваат објектите за производство на аквакултура од став (2) на овој член како и формата и содржината на Регистарот на објектите од став (8) на овој член.“.

Член 23
Во членот 95 во ставот (6) точката на крајот на реченицата се брише и се додаваат следните зборови 

„ доколку се исполнети следните услови:

· водат евиденција за пратките и 

· ги исполнуваат условите за посебните видови на пратки.“ 

По ставот (6) се додаваат седум нови става (7), (8), (9), (10), (11), (12) и (13) кои гласат:

“(7) Складовите во слободните зони, слободните складови и царинските складови од став (6) на овој член поднесуваат барање за одобрување до Агенцијата.

(8) Пред да го издаде одобрението од став (6) на овој член, Агенцијата врши увид на самото место. Агенцијата ги одобрува субјектите за бараните активности само доколку истиот ги исполнува условите утврдени во став (6) на овој член.

(9) Агенцијата на сите одобрени објекти доделува број на одобрение 

(10) Во прилог на барањето складовите во слободните зони, слободните складови и царинските складови треба да ги достави следните документи:

- доказ дека деловниот објект е во негова сопственост или има право на користење и
- тековна состојба од Централен Регистар на Република Македонија.
(11) Овластеното службеното лице од Агенцијата кое ја води постапката по службена должност од надлежен јавен орган го прибавува доказот од став (10) алинеја 2 на овој член, во рок од три работни дена од денот на поднесувањето на барањето.

(12) Овластено службено лице од надлежниот јавен орган е должно бараниот доказ од став (11) на овој член да го достави во рок од три дена од денот на приемот на барањето.”

Ставовите (7) (8), (9) и (10) стануваат ставови (13), (14), (15) и (16)

Во ставот (11) кој станува став (17) точката на крајот од реченицата се брише и се додаваат зборовите „или на веб страната на Агенцијата.“.

Ставовите (12) и (13) стануваат ставови (18) и (19).
Член 24

Во членот 99 во ставот (1) во алинеја два по запирката се додаваат следните зборови „ветеринарна служба на одгледувалиште, објекти за производство аквакултура, објекти за преработка на аквакултура, објект за одгледување на живина за размножување и инкубаторска станица,“.
Член 25
Во членот 109 став (1) во точката 4) бројот „(3)“ се заменува со бројот „(11)“.
Во точката 17) бројот„(3)“ се заменува со бројот „(8)“.
Член 26
Во членот 110 став (1) во точката 13) бројот „(2)“ се заменува со бројот „(8)“.

Во точката 15) бројот „(3)“ се заменува со бројот „(9)“.
Член 27
Во членот 111 став (1) во точката 13) бројот „(3)“ се заменува со бројот „(8)“.

Во точката 15) бројот „(3)“ се заменува со бројот „(9)“.

Член 28
Во членот 111-а став (1) во точката 7) бројот „(3)“ се заменува со бројот „(11)“.

Во точката 25) бројот „(2)“ се заменува со бројот „(8)“.
Член 29
По членот 111-г се додава нов член 111-д, кој гласи:

„Член 111-д
(1) Глоба во износ од 25 до 50 евра во денарска противвредност ќе му се изрече за прекршок на овластено службено лице од Агенцијата ако не ги побара доказите по службена должност во рокот утврден во членовите 29 став (8), 37 став (6), 38 став (6), 39 став (6), 44 став (7), 72 став (5), 73 став (5), 73-а став (6), 74 став (5), 74-а став (5) и 95 став (11) од овој закон.

(2) Глоба во износ од 25 до 50 евра во денарска противвредност ќе му се изрече за прекршок на овластеното службено лице од надлежниот јавен орган од кој се побарани доказите ако не ги достави бараните докази во рокот утврден во членовите 29 став (9), 37 став (7), 38 став (7), 39 став (7), 44 став (8), 72 став (6), 73 став (6), 73-а став (7), 74 став (6), 74-а став (6) и 95 став (12) од овој закон.“

(3) За прекршоците од ставовите (1) и (2) на овој член прекршочна постапка води и прекршочна санкција изрекува надлежен суд.“

Член 30
Започнатите постапки до денот на отпочнување на примената на овој закон ќе завршат согласно законот по кој биле започнати.
Член 31
Подзаконските акти утврдени со овој закон ќе се донесат во рок од една година од денот на влегувањето во сила на овој закон.

Член 32
Одредбите од членовите 2, 3, 4, 5, 6, 7, 8, 9, 10, 11, 12, 13, 14,18, 19, 20, 21, 22, 23 , 25, 26, 27, 28 и 29 од овој закон ќе отпочнат да се применуваат со отпочнувањето на примената на Законот за општата управна постапка, согласно член 141 од Законот за општата управна постапка („Службен Весник на Република Македонија“ бр. 124/15).

Член 33
Овој закон влегува во сила со денот на објавувањето во „Службен весник на Република Македонија”.

ОБРАЗЛОЖЕНИЕ НА ПРЕДЛОГ - ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ВЕТЕРИНАРНО ЗДРАВСТВО

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Агенцијата за храна и ветеринарство пристапи кон изменување и дополнување на одредени одредби заради усогласување со Законот за општата управна постапка. Според тоа, донесувањето на управните акти, доказите кои органот ќе ги прибавува по службена должност и доказите кои странката треба да ги приложи кон поднесено барање до Агенцијата за храна и ветеринарство, поднесувањето жалба против решението од страна на подносителот на барањето ќе се врши според новиот Закон за општата управна постапка.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите на предлог Закон за изменување и дополнување на Законот за ветеринарно здравство не се меѓусебно поврзани и се однесуваат на различни работи, но се со заедничка цел за подобрување на заштитата на здравјето на населението.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со Законот за изменување и дополнување на Законот за ветеринарно здравство ќе се обезбеди повисок степен на заштита на здравјето на луѓето и животните. Со цел да се олесни и забрза донесување на управните акти, утврдување на доказите кои органот ќе ги прибавува по службена должност и утврдување на доказите кои странката треба да ги приложи кон поднесено барање, поедноставување на поднесувањето жалба против решението од страна на подносителот на барањето потребно е да се направи изменување и дополнување на Законот за ветеринарно здравство, што ќе биде во корист на заинтересираните страни.
ОДРЕДБИ ОД ЗАКОН ЗА ВЕТЕРИНАРНО ЗДРАВСТВО КОИ СЕ МЕНУВААТ

Член 7

Надлежности на Агенцијата

Агенцијата се грижи за спроведување на политиката во вршењето на ветеринарната дејност од областа на ветеринарното здравство и ветеринарното јавно здравство.

Член 10

Активности на директорот на Агенцијата

Директорот на Агенцијата: 

1) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

2) објавува Листа на болести кои задолжително се пријавуваат; 

3) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

4) донесува решенија за безбедносни мерки за увоз, транзит и извоз на животни и производи; 

5) донесува решенија за спроведување на контрола на болести и примена на заштитни мерки; 

6) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

7) издава и укинува одобренија од членовите 71, 72, 73 и 74 на овој закон; 

8) ги координира, надгледува и следи активностите од областа на здравствената заштита, благосостојба на животните и идентификација на животните и ветеринарното јавно здравство; 

9) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

10) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

11) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

12) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

13) Согласно член 144 став (2) од Законот за безбедност на храната („Службен весник на Република Македонија“ бр. 157/2010) со започнување со работа на Агенцијата престануваат да важат одредбите на членот 10 точки 1, 3, 6, 9, 10, 11, 12 и 13 од овој закон; 

14) обезбедува висок степен на координација со други органи на државната управа за спроведување на активностите од областа на ветеринарното здравство; 

15) дава мислење по билатерални и мултилатерални меѓународни спогодби од ветеринарната област; 

16) издава и одзема решенија за овластување за вршење на ветеринарната дејност од јавен интерес; 

17) определува референтни лаборатории (домашни или странски) по претходно  спроведена постапка на јавен конкурс, го одредува подрачјето на нивно дејствување, како и нивните обврски согласно со овој и друг закон од областа на ветеринарното здравство; 

18) ги определува границите на епизоотиолошките подрачја и. 

19) врши и други работи утврдени со закон. 

Член 13

Ветеринарна комора на Република Македонија

(1) Ветеринарната комора на Република Македонија е независно и самостојно правно лице надлежно да ги штити и унапредува професионалните и научните интереси на докторите по ветеринарна медицина (во натамошниот текст: Комората).

(2) Сите физички лица кои работат како доктори по ветеринарна медицина во Република Македонија, мора да бидат членови на Ветеринарната комора.

(3) Со цел да ги врши своите задачи на ефикасен, транспарентен и независен начин, средствата за работа Комората ги обезбедува од членарина, надоместок за издавање на лиценци, надоместок за печатење и дистрибуирање на обрасците на документи за спроведување на активностите од членот 26 на овој закон, донации, спонзорства и други извори согласно со закон.

(4) Комората ја утврдува висината на надоместокот за издавање на лиценци од ставот (3) на овој член со претходно одобрение на директорот на Агенцијата. Со средствата од надоместокот се покриваат вистински направените трошоци за издавање на лиценцата.

(5) Комората ги врши следниве работи: 

1) води региситар на членовите на Комората; 

2) на членовите им издава, продолжува и одзема лиценца за работа; 

3) го контролира и следи работењето на докторите по ветеринарна медицина; 

4) утврдува кодекс на професионалните етички должности и права и го надгледува нивното спроведување од страна на нејзините членови; 

5) формира Суд на честа; 

6) планира и организира курсеви за унапредување на професионалните способности, научните знаења и експертиза за актуелни и значајни прашања од ветеринарен интерес; 

7) ги утврдува најниските цени на ветеринарните услуги, освен за услугите кои се од јавен интерес согласно со членовите 26 и 34 од овој закон; 

8) по барање на Агенцијата, дава мислење и предлози во процесот на донесувањето на актите со кои се регулираат прашањата, условите и начинот на вршење на ветеринарната дејност; 

9) печати и дистрибуира обрасците на документи за спроведување на активностите од членот 26 на овој закон; 

10) донесува Статут на Комората и 

11) врши други работи и активности во согласност со закон и со Статутот на Комората. 

(6) Работите од ставот (5) точки 1, 2, 3 и 9 на овој член, Комората ги врши како јавни овластувања.

(7) Издавањето, продолжувањето и одземањето на лиценца за работа од ставот (5) точка 2 на овој член, Комората ги врши според одредбите утврдени во Статутот на Комората. Директорот на Агенцијата дава согласност на одредбите од статутот кои се однесуваат на јавните овластувања.

(8) За печатените и дистрибуирани обрасци на документи за спроведување на активностите од членот 26 на овој закон, комората води евиденција.

(9) За печатените и дистрибуирани обрасци на документи за спроведување на активностите од членот 26 на овој закон, ветеринарните друштва плаќаат надоместок во висина од стварно направените трошоци потребни за нивно печатење и дистрибуирање.

(10) Формата и содржината на евиденцијата на печатени и дистрибуирани обрасци на документи за спроведување на активностите од членот 26 на овој закон и висината на надоместокот за печатени и дистрибуирани документи за спроведување на активностите од членот 26 на овој закон ги пропишува директорот на Агенцијата.

(11) Против одлуките и мерките на Комората за извршувањето на јавните овластувања, незадоволните страни можат да поднесат жалба до директорот на Агенцијата, во рок од 15 дена од денот на доставувањето.

Член 14

Услови и овластување на Комората

(1) За вршење на работите од членот 13 став (5) точки 1, 2, 3 и 9 на овој закон, Комората треба да има најмалку два доктори по ветеринарна медицина, како и соодветен простор и опрема.

(2) Исполнувањето на условите од ставот (1) на овој член ги проверува комисија формирана од страна на директорот.

(3) Меѓусебните односи меѓу Агенцијата и Комората се регулирани со договор.

(4) За видовите на обрасците на документите за спроведување на активностите од членот 26 на овој закон, кои ќе ги печати и дистрибуира комората, Агенцијата и Комората ќе склучат договор.

(5) Во случај на одземање на овластувањето на Комората, работите од членот 13 став (5) точки 1, 2, 3 и 9 на овој закон ги врши Агенцијата.

(6) Овластувањето се одзема со решение од директорот на Агенцијата, ако Комората: 

1) не ги исполнува пропишаните услови; 

2) работи спротивно на прописите и 

3) го прекршува договорите од ставовите (3) и (4) на овој член. 

(6) Директорот на Агенцијата поблиску ги пропишува условите од ставот (1) на овој член.

Член 16

Квалификации на официјален ветеринар

(1) Официјалниот ветеринар: 

1) треба да е доктор по ветеринарна медицина, вработен од страна на Агенцијата според одредбите од Законот за државните службеници; 

2) да има поминато формална стручно-административна обука во определен период според програма и положен испит за официјален ветеринар, организирани од страна на Агенцијата и 

3) континуирано да го надградува своето знаење, согласно со програмата на Агенцијата. 

(2) На лицата кои го положиле испитот од ставот (1) точка 2 на овој член, директорот им издава уверение за положен испит за официјален ветеринар.

(3) Директорот на Агенцијата поблиску ги пропишува: 

- потребните знаења кои треба да ги стекне официјалниот ветеринар и времетраењето на стручно-административна обука во службата, начинот и постапката за полагање на испитот за официјален ветеринар и содржината на програмата од ставот (1) на овој член, 

- континуираните административно-едукативни активности за усовршување на знаењето на официјалниот ветеринар и 

- постапките и начинот на преземање на мерки, согласно со овој закон. 

Член 17

Овластен ветеринар и негови квалификации

(1) Во рамките на доверените овластувања со договорите, овластените ветеринари ги извршуваат должностите од членот 15 на овој закон.

(2) Овластениот ветеринар треба: 

1) да биде квалификуван за вршење на професијата доктор по ветеринарна медицина, да има успешно поминато програма за обука со положен испит за овластен ветеринар, организирани од Агенцијата, а кога постапува во рамките на своите надлежности, не треба да има конфликт на интереси што би го спречило извршувањето на неговите службени обврски; 

2) редовно да го надградува своето знаење, посебно за прописите од областа на здравствената заштита на животните, нивната благосостојба и ветеринарното јавно здравство и 

3) да ги следи упатствата на Агенцијата за да обезбеди правилно вршење на договорените активности. 

(3) На лицата кои го положиле испитот од ставот (2) точка 1 на овој член, директорот им издава уверение за положен испит за овластен ветеринар.

(4) Агенцијата може да ангажира овластен ветеринар за давање на услуги во областа на здравствена заштита на животните за одреден број на одгледувалишта или одредено географско подрачје, а во областа на јавното ветеринарно здравство за одредени активности во одредени објекти за производство, преработка, пакување, складирање, превоз и продажба на производи од животинско потекло, за што склучува договор.

(5) Агенцијата води регистар на доктори по ветеринарна медицина кои се квалификувани за овластени ветеринари, а листата на регистрирани овластени ветеринари најмалку еднаш годишно Агенцијата ја објавува во “Службен весник на Република Македонија”.

(6) Ако Агенцијата утврди дека овластениот ветеринар веќе не ги исполнува условите за неговото овластување, или не ги извршува активностите од договорот, ќе го суспендира на одредено време. Во случај на сериозен прекршок, или прекршок кој се повторува, целосно ќе го повлече овластувањето без можност за обновување, без оглед на прекршочните санкции кои може да бидат изречени.

(7) Директорот дава наредби и врши надзор над работата на овластените ветеринари за да обезбеди совесно исполнување на нивните задачи.

(8) Директорот на Агенцијата ги пропишува потребните знаења кои треба да ги стекне овластениот ветеринар и времетраењето на обуката, начинот и постапката за полагање на испитот за овластен ветеринар, содржината на програмата од ставот (2) на овој член и начинот на вршење на договорените активности како и формата и содржината и начинот на водење на регистарот од ставот (5) на овој член.

Член 29

Центри за репродукција и вештачко осеменување

(1) Центрите за репродукција и вештачко осеменување вршат: 

1) производство на приплодно и производствено висококвалитетни животни; 

2) тестирање на оплодителниот капацитет на животните за расплод; 

3) производство и конзервирање на семе за вештачко осеменување, јајцеклетки и ембриони; 

4) вештачко осеменување и ембриотрансфер на животни; 

5) складирање и промет на семе за вештачко осеменување; 

6) давање на стручна помош во вршење на вештачкото осеменување и сузбивање на стерилитетот кај животните; 

7) лабораториска дијагностика на присуството на предизвикувачи на болести кои можат да се пренесат преку семето за вештачко осеменување и анализа на квалитативните и квантитативните параметри на семето за вештачко осеменување; 

8) едукација од областа на вештачкото осеменување и репродукција на животните и 

9) следење на научните истражувања од областа на репродукцијата и генетиката на животните. 

(2) Семето за вештачко осеменувње, јајцеклетките и ембрионите мораат да ги задоволуваат пропишаните услови за добивање подготовка и разредување, биолошкиот квалитет, како и да бидат обележани на соодветен начин.

(3) Центрите за репродукција и вештачко осеменување ги одобрува Агенцијата ако ги исполнуваат следниве услови: 

1) имаат вработено најмалку двајца доктори по ветеринарна медицина со диплома за постдипломско образование од соодветни области од репродукцијата и 

2) имаат соодветни простории, животни,  опрема и инструменти за вршење на лабораториска дијагностика за соодветната област. 

(4) Ембриотрансферот на животни од ставот (1) точка 4 на овој член го вршат тимови за ембриотрансфер одобрени од Агенцијата, кои треба да имаат најмалку еден доктор по ветеринарна медицина со диплома за постдипломско образование од соодветна област во репродукцијата и соодветна опрема и инструменти за негово спроведување.

(5) Директорот на Агенцијата ги пропишува поблиските услови од ставот (2) на овој член, условите во поглед на кадарот, просториите, опремата и инструментите од ставот (3) на овој член, како и начинот и условите за одобрување на тимовите за ембриотрансфер од ставот (4) на овој член.

Член 37

Услови за одобрување на ветеринарна амбуланта

(1) Ветеринарна амбуланта може да биде одобрена за работа од Агенцијата доколку има вработено најмалку еден доктор по ветеринарна медицина со лиценца за работа, има соодветни простории и неопходна опрема и инструменти за вршење на активности.

(2) Покрај условите од ставот (1) на овој член, за да добие решение за овластување од директорот на Агенцијата и склучи договор со директорот за вршење на дејност од јавен интерес, вработениот доктор по ветеринарна медицина кој има лиценца за работа треба да е овластен ветеринар согласно со членот 17 од овој закон.

(3) Директорот на Агенцијата поблиску ги пропишува условите од ставот (1) на овој член.

Член 38

Услови за одобрување на ветеринарна клиника

(1) Ветеринарна клиника може да биде одобрена за работа од Агенцијата, доколку има вработено најмалку двајца доктори по ветеринарна медицина со лиценца за работа и има соодветни простории, опрема и инструменти за вршење на активностите.

(2) Покрај условите од ставот (1) на овој член, за да добие решение за овластување од директорот на Агенцијата и склучи договор со директорот за вршење на дејност од јавен интерес, најмалку еден од докторите по ветеринарна медицина кој има лиценца за работа треба да е овластен ветеринар согласно со членот 17 од овој закон.

(3) Директорот на Агенцијата поблиску ги пропишува условите од ставот (1) на овој член.

Член 39

Услови за основање на ветеринарна болница

(1) Ветеринарна болница може да биде одобрена за работа од Агенцијата, доколку има вработено најмалку пет доктори по ветеринарна медицина со лиценца за работа и поседува соодветни објекти и простории за вршење на активностите како и за стационарно лечење и нега на болни и повредени животни.

(2) Покрај условите од ставот (1) на овој член, за да добие решение за овластување од директорот на Агенцијата и склучи договор со директорот за вршење на јавни услуги, најмалку еден од докторите по ветеринарна медицина кои имаат лиценца за работа да е овластен ветеринар согласно со членот 17 од овој закон и најмалку двајца од другите доктори треба да имаат специјализација во соодветни области од здравствената заштита и ветеринарното јавно здравство согласно со членовите 26 и 34 од овој закон.

(3) Директорот на Агенцијата поблиску ги пропишува условите од ставот (1) на овој член.

Член 40-б

(1) Агенцијата решението за овластување на ветеринарните служби на одгледувалиштето за вршење на активностите од областа на здравствената заштита на животните од членот 40-а од овој закон го издава во рок од 30 дена од денот на приемот на барањето.

(2) Доколку Агенцијата за храна и ветеринарство на Република Македонија не го издаде решението, односно не донесе решение за одбивање на барањето за издавање на решението за овластување на ветеринарните служби на одгледувалиштето за вршење на активностите од областа на здравствената заштита на животните во рокот од ставот (1) на овој член, подносителот на барањето има право во рок од три работни дена од истекот на тој рок да поднесе барање до писарницата на директорот на Агенцијата за храна и ветеринарство на Република Македонија заради донесување на решение од страна на Агенцијата за храна и ветеринарство на Република Македонија.

(3) Формата и содржината на образецот на барањето од ставот (2) на овој член ги пропишува директорот на Агенцијата.

(4) Директорот на Агенцијата за храна и ветеринарство на Република Македонија е должен во рок од пет работни дена од денот на поднесувањето на барањето од ставот (2) на овој член до писарницата на Агенцијата за храна и ветеринарство на Република Македонија да донесе решение со кое барањето за издавање на решението за овластување на ветеринарните служби на одгледувалиштето за вршење на активностите од областа на здравствената заштита на животните е уважено или одбиено. Доколку директорот на Агенцијата за храна и ветеринарство на Република Македонија нема писарница барањето се поднесува во писарницата на седиштето на Агенцијата за храна и ветеринарство на Република Македонија.

(5) Кон барањето за донесување на решението од ставот (2) на овој член подносителот на барањето доставува и копија од барањето за издавање на решение за овластување од ставот (1) на овој член.

(6) Доколку директорот на Агенцијата за храна и ветеринарство на Република Македонија не донесе решение во рокот од ставот (4) на овој член, подносителот на барањето може да го извести Државниот управен инспекторат во рок од пет работни дена.

(7) Државниот управен инспекторат е должен во рок од десет дена од денот на прием на известувањето од ставот (6) на овој член да изврши инспекциски надзор во Агенцијата за храна и ветеринарство на Република Македонија и да утврди дали е спроведена постапката согласно со закон и во рок од три работни дена од денот на извршениот надзор да го извести подносителот на барањето за утврдената состојба при извршениот надзор.

(8) Инспекторот од Државниот управен инспекторат по извршениот надзор согласно со закон донесува решение со кое го задолжува директорот на Агенцијата за храна и ветеринарство на Република Македонија во рок од десет дена да одлучи по поднесеното барање, односно да го уважи или одбие барањето и за преземените мерки во истиот рок да го извести инспекторoт и да му достави примерок од актот со кој е одлучено по барањето.

(9) Доколку директорот на Агенцијата за храна и ветеринарство на Република Македонија не одлучи во рокот од ставот (8) на овој член, инспекторот ќе поднесе барање за поведување на прекршочна постапка за прекршок утврден во Законот за управната инспекција и ќе определи дополнителен рок од пет работни дена во кој директорот на Агенцијата за храна и ветеринарство на Република Македонија ќе одлучи по поднесеното барање за што во истиот рок ќе го извести инспекторот за донесениот акт. Кон известувањето се доставува копија од актот со кој одлучувал по поднесеното барање. Инспекторот во рок од три работни дена ќе го информира подносителот на барањето за преземените мерки.

(10) Доколку директорот на Агенцијата за храна и ветеринарство на Република Македонија не одлучи и во дополнителниот рок од ставот (9) на овој член, инспекторот во рок од три работни дена ќе поднесе пријава до надлежниот јавен обвинител и во тој рок ќе го информира подносителот на барањето за преземените мерки.

(11) Доколку инспекторот не постапи по известувањето од ставот (7) на овој член, подносителот на барањето во рок од пет работни дена има право да поднесе приговор до писарницата на директорот на Државниот управен инспекторат. Доколку директорот нема писарница, приговорот се поднесува во писарницата на седиштето на Државниот управен инспекторат.

(12) Директорот на Државниот управен инспекторат е должен во рок од три работни дена од денот на приемот да го разгледа приговорот од ставот (11) на овој член и доколку утврди дека инспекторот не постапил по известувањето од подносителот на барањето од ставот (6) на овој член или не поднел пријава согласно со ставот (10) на овој член, директорот на Државниот управен инспекторат ќе поднесе барање за поведување на прекршочна постапка за прекршок утврден во Законот за управната инспекција за  инспекторот и ќе определи дополнителен рок од пет работни дена во кој инспекторот ќе изврши надзор во Агенцијата за храна и ветеринарство на Република Македонија дали е спроведена постапката согласно со закон и во рок од три работни дена од денот на извршениот надзор да го информира подносителот на барањето за преземените мерки.

(13) Доколку инспекторот не постапи и во дополнителниот рок од ставот (12) на овој член директорот на Државниот управен инспекторат ќе поднесе пријава до надлежниот јавен обвинител против инспекторот и во рок од три работни дена ќе го информира подносителот на барањето за преземените мерки.

(14) Во случајот од ставот (13) на овој член директорот на Државниот управен инспекторат веднаш, а најдоцна во рок од еден работен ден, ќе овласти друг инспектор да го спроведе надзорот веднаш.

(15) Во случајот од ставот (14) на овој член директорот на Државниот управен инспекторат во рок од три работни дена ќе го информира подносителот на барањето за преземените мерки.

(16) Доколку директорот на Државниот управен инспекторат не постапи согласно со ставот (12) на овој член, подносителот на барањето може да поднесе пријава до надлежниот јавен обвинител во рок од осум работни дена.

(17) Доколку Директорот на Агенцијата за храна и ветеринарство на Република Македонија не одлучи во рокот од ставот (10) на овој член, подносителот на барањето може да поведе управен спор пред надлежниот суд.

(18) Постапката пред Управниот суд е итна.

Член 41

Договори со ветеринарни амбуланти, клиники и болници и назначување на овластени ветеринари

(1) Директорот на Агенцијата склучува договори со ветеринарни амбуланти, ветеринарните клиники, ветеринарните болници или ветеринарни служби на одгледувалиште и ги назначува овластените ветеринари за вршење на активностите од членовите 26 и 34 од овој закон.

(2) Договорот од ставот (1) на овој член ги содржи најмалку следниве елементи: 

- име на овластениот ветеринар вработен во ветеринарна амбуланта, клиника или болница, 

- вид и обем на договорните активности, 

- износ, начин и период на исплаќање на средства, за вршење на активностите, обезбедени од Буџетот на Република Македонија, 

- почеток и времетраење на активностите за кои се овластени, 

- клаузула за адаптирање на предвидените активности во форма на анекс договор, 

- начин и услови за раскинување на договорот пред датумот на истекување на важност, 

- причини за еднострано раскинување на договорот и 

- одговорност на ветеринарната амбуланта, клиника и болница и на овластениот ветеринар за извршувањето на активностите. 

(3) Агенцијата го повлекува одобрението од членовите 37, 38, 39 и 44 од овој закон и го раскинува договорот од ставот (1) на овој член на ветеринарните амбуланти, клиники, болници и служби на одгледувалиште ако утврди дека не ги исполнуваат условите утврдени во овој закон.

Член 42

Ветеринарни јавни претпријатија

(1) Доколку во одредени општини ниту една ветеринарна амбуланта, ветеринарна клиника или ветеринарна болница не потпише договор за извршување на активностите од членовите 26 и 34 на овој закон, поради тоа што: 

- не се исполнети условите пропишани во членовите 37, 38 и 39 од овој закон или 

- договорот бил раскинат или 

- не е доставена ниту една понуда на јавниот повик, во тој случај, директорот на Агенцијата ќе склучи договор со една или повеќе од ветеринарните амбуланти, клиники или болници да вршат ветеринарна дејност од јавен интерес од членовите 26 и 34 од овој закон. 

(2) Ако не се обезбеди вршењето на работите согласно со ставот (1) на овој член, Владата на Република Македонија ќе основа јавно претпријатие согласно со Законот за јавните претпријатија и овој закон.

Член 44

Ветеринарна служба на одгледувалиште

(1) Правните и физичките лица кои се занимаваат со одгледување на животни чии производи и суровини ги пласираат на пазарот за јавна потрошувачка, се должни да обезбедат здравствена заштита на нивните животни преку ветеринарна служба на одгледувалиштето, или со договор со ветеринарна амбуланта, клиника и болница.

(2) Ветеринарна служба на одгледувалиште може да биде одобрена од Агенцијата доколку: 

- има вработено најмалку еден доктор по ветеринарна медицина  со лиценца за работа и 

- има соодветни простории и неопходна опрема и инструменти за вршење на активности според видот на животните што ги одгледува. 

(3) Ветеринарната служба на одгледувалиштето не смее да врши активности од ветеринарна дејност врз животни кои не се во сопственост на правното, односно физичкото лице кое ја формирало ветеринарната служба на одгледувалиште.

(4) Директорот на Агенцијата поблиску ги пропишува условите од ставот (2) на овој член.

Член 52

Центри за контрола на болести и планови за итни мерки

(1) Во случај на појава на жариште на болест која е предмет на планирање на итни мерки, директорот на Агенцијата ќе го активира центарот за контрола на болеста утврден со планот за итни мерки, кој ќе врши надзор и координира мерки за контрола и искоренување на болеста и ќе обезбеди финансиски средства и други неопходни средства потребни за борба против болеста.

(2) Агенцијата ќе подготви планови за итни мерки, со кои ќе се пропишат мерките со кои ќе се одржува високо ниво на приправност за борба против болестите кои се предмет на плановите за итни мерки, како и за заштита на животната средина.

(3) Со плановите за итни мерки треба да се пропише особено: 

1) ланецот на наредби кој ќе гарантира брз и ефективен процес на донесување на одлуки за борба со болеста; 

2) составот, компетентноста и работните задачи на центарот за контрола на болести; 

3) експертска група која и помага на Агенцијата во одржувањето на високо ниво на стручност и приправност во услови кога болеста не е појавена, како и експертска помош на Агенцијата во случај на појава на болеста; 

4) соодветни средства за да се обезбеди брзо и ефикасно спроведување на мерките, персоналот, опремата и лабораторискиот капацитет; 

5) ажуриран прирачник за секоја поединечна болест, во кој на разбирлив и практичен начин детално се опишани сите активности, мерки, процедури, инструкции и контролни мерки кои ќе се применат при појава на жариште на болест; 

6) подготовки за итна вакцинација и 

7) организирање на редовни обуки во службата и кампањи за информирање на јавноста. 

(4) При подготовка на плановите за итни мерки треба да се земат предвид средствата потребни за контрола на голем број на жаришта појавени во кратко време и причинети од повеќе антигено различни серотипови или видови, како и во случај на намерно предизвикување на болест која е предмет на плановите за итни мерки.

(5) Третирањето и масовното отстранување на мршите од животни и нуспроизводи од животинско потекло ќе биде на начин кој нема да го загрози здравјето на луѓето, при што ќе се спроведуваат мерки кои нема да предизвикуваат штета на животната средина која може да се избегне и се со минимален ризик за загадување на почвата, воздухот, површинските и подземните води, растенијата и животните, нема да предизвикуваат непотребна бучава или непријатна миризба и нема да предизвикуваат несакани последици на природата или заштитените подрачја.

(6) Агенцијата соодветно ја информира јавноста и обезбедува соработка во спроведувањето на контролните и заштитните мерки против болеста на локално и национално ниво.

(7) Доколку мерките за борба против болест која е предмет на итни мерки не се пропишани во планот за итни мерки, директорот на Агенцијата ќе даде посебни инструкции за ефикасна борба против таа болест.

(8) Директорот на Агенцијата ќе ги пропише болестите кои се предмет на планирање на итни мерки и ќе ги донесе плановите за итни мерки за тие болести.

Член 57

Повеќегодишни програми, годишни програми и годишни наредби за здравствена заштита на животните и за јавно ветеринарно здравство

(1) Најдоцна до 31 декември секоја година, директорот на Агенцијата донесува: 

- годишна наредба за здравствена заштита на животните со која се наредува спроведување на мерки за заштита на животните од одделни заразни болести, како и периодот за извршување на тие мерки во наредната година и 

- годишна наредба за ветеринарно јавно здравство за извршување на ветеринарните мерки и контроли за заштита на јавното здравство од контаминенти или резидуи кои се пренесуваат од животни или производи од животинско потекло и го определува периодот за извршување на тие мерки за наредната година. 

(2) Владата на Република Македонија донесува повеќегодишни програми за сузбивање и искоренување на одредени болести од посебна важност за Република Македонија, за период до пет години.

(3) За извршување на мерките од ставовите (1) и (2) на овој член, Владата на Република Македонија донесува годишна програма за користење на средства за здравствена заштита на животните и годишна програма за користење на средства за јавно ветеринарно здравство, согласно со членот 97 од овој закон.

(4) Директорот го координира и врши надзор врз спроведувањето на годишната наредба за здравствена заштита на животните, годишната наредба за ветеринарно јавно здравство и за повеќегодишните програми. Директорот одлучува за користење на средствата од одобрениот буџет, ги определува приоритетите при распределбата на средства за неопходни активности за што ги утврдува задачите на вработените и потребните средства за нивно извршување.

(5) е избришан.

Член 72

Издавање на одобрение за трговци

(1) Агенцијата ги регистрира и им издава одобрение за вршење на трговија со животни на правни и физички лица-трговци со животни, ако ги исполнуваат најмалку следниве услови: 

1) во своите објекти да одобрат пристап само за животни кои се идентификувани и кои не потекнуваат од стада кои се предмет на ограничувања во рамките на програмите за контрола и сузбивање на болести или животни за колење, кои ги исполнуваат условите пропишани во прописите од областа на ветеринарното здравство. Трговецот треба да осигури дека животните се правилно идентификувани и придружени со здравствени документи соодветни за одреден вид на животно; 

2) врз основа на документите кои ги придружуваат животните или врз основа на идентификационите броеви, води евиденција или има база на податоци во која најмалку три години ги чува следниве податоци: 

- име на сопственикот, потекло, дата на набавка, категорија, број и идентификација на говедата или регистарски број на одгледувалиштето од кое потекнува животното или на стадото од кое потекнуваат овците, козите или свињите кои се набавени, 

- регистарски број на превозникот и/или број на дозвола на превозното средство кое ги собира и испорачува животните, 

- име и адреса на купувачот и дестинацијата на животните и 

- копија од план за движење и/или сериски број на ветеринарно-здравствениот сертификат и 

3) кога трговецот ги чува животните, треба да обезбеди: 

- одговорното лице за животните да поседува посебна обука за спроведувањето на условите од прописите од областа на ветеринарното здравство, како и за благосостојба на животните и 

- доколку е неопходно, редовно спроведување на контроли и лабораториски испитувања од страна на официјалниот ветеринар и преземање на сите неопходни чекори кои се потребни да се спречи ширење на болест. 

(2) Агенцијата треба да осигури, сите простории кои ги користи трговецот при вршење на неговата дејност да бидат одобрени, да им е издаден број на одобрение и да ги исполнуваат најмалку следниве услови: 

1) да бидат под контрола на официјалниот ветеринар и 

2) да имаат: 

- доволен број на простории, посебно за вршење на инспекција и изолација на животни во случај на избивање на заразна болест, 

- постројки за растовар и ако е потребно објекти за сместување на животните во согласност со посебните стандарди за одделни видови животни, за нивно напојување и хранење и за давање на потребна терапија, 

- лесно да се чистат и дезинфицираат, 

- соодветно место за собирање на простирка и шталско ѓубре, 

- соодветен систем за собирање на отпадни води и 

- да бидат исчистени и дезинфицирани пред нивна употреба, како што е одредено од страна на официјалниот ветеринар. 

(3) Агенцијата ќе спроведе редовни инспекции за да обезбеди дeкa условите од ставовите (1) и (2) на овој член се исполнети и може времено да го повлече или да го укине одобрението во случај на неисполнување на условите од овој и друг закон од ветеринарната област во врска со здравствената заштита и благосостојба на животните и јавно ветеринарно здравство. Одобрението може да биде обновено кога Агенцијата ќе смета дека трговецот целосно ги исполнува условите од овој и друг закон.

(4) Директорот на Агенцијата поблиску ги пропишува начинот и постапката за издавање и укинување на одобрение на трговците, објектите и начинот на водење на евиденција.

Член 73

Одобрение за собирни центри

(1) На собирните центри Агенцијата им издава одобрение доколку ги исполнуваат следниве услови: 

1) зависно од капацитетот за животни на собирниот центар, мора да има: 

- посебни објекти кои се користат исклучиво за собирен центар, 

- соодветни објекти за натовар, растовар и сместување на животните соодветен со посебните стандарди за одделни видови животни, за нивно напојување и хранење и за давање на потребна терапија, 

- објектите мора лесно да се чистат и дезинфицираат со опрема наменета за чистење и дезинфекција на простории и камиони, 

- соодветни објекти за инспекција, 

- соодветни објекти за изолација, 

- соодветен простор за складирање на сточна храна, простирка и шталско ѓубре и 

- соодветен систем за собирање на отпадни води; 

2) да вработат доволен број на персонал за спроведување на обврските; 

3) да имаат соодветен канцелариски простор за официјалните ветеринари; 

4) работењето на собирниот центар да е под контрола на официјален ветеринар, кој ќе обезбеди: 

- пред употреба објектите да се чисти и дезинфицирани и 

- за време на собирањето животните да не доаѓаат во контакт со други животни, освен со оние кои имаат ист здравствен статус и 

5) приемот на животни да е дозволен само ако истите се идентификувани и ако не доаѓаат од стада кои подлежат на ограничувања или се наменети за отстранување при спроведување на програми за сузбивање на болести. 

(2) Кога животните се примени, официјалниот ветеринар кој врши надзор во собирниот центар ќе осигури дека тие се правилно обележани и придружени со документи или соодветни ветеринарно-здравствени сертификати за одредени видови и категории на животни.

(3) Врз основа на придружните документи за животните, идентификационите броеви или други средства за идентификација, сопственикот или лицето одговорно за собирниот центар ги внесува податоците во регистер или во база на податоци и ги чува најмалку три години следниве информации: 

- име на сопственикот, потекло, дата на влез и излез, број и идентификација на животното или регистрациски број на одгледувалиштето или стадото од каде што потекнуваат животните кои влегуваат во собирниот центар и нивната предложена дестинација и 

- број на регистарски таблички на превозникот и број на дозволата на превозното средство кое ги испорачува и собира животните во собирниот центар. 

(4) Агенцијата издава број на одобрение на секој одобрен собирен центар. Ова одобрение може да биде ограничено за одредени видови на животни, животни наменети за одгледување и производство или животни за колење. Агенцијата води регистер на одобрени собирни центри, кој редовно ќе се надополнува.

(5) Во поглед на ограничувања кои се однесуваат на здравствената заштита на животните и во случај на неисполнување на условите од овој член или други соодветни прописи од ветеринарната област, Агенцијата може времено да го повлече или да го укине одобрението. Одобрението може да биде повторно издадено кога Агенцијата ќе утврди дека собирниот центар целосно ги исполнува условите предвидени во соодветните прописи од ветеринарната област.

(6) Директорот на Агенцијата поблиску ги пропишува начинот и постапката за издавање и укинување на одобрение на собирните центри, формата и содржината, како и начинот на водење на регистерот на одобрени собирни центри.

Член 74

Одобрување на превозници и превозни средства

(1) Агенцијата издава одобрение на превозниците и превозните средства aкo ги исполнуваат следниве услови: 

1) превозните средства наменети за превоз на живи животни да бидат конструирани така што фекалиите, простирката или храната за животните не можат да истечат или да испаднат надвор од возилото и истото може лесно да се исчисти и дезинфицира; 

2) превозните средства за производи и нуспроизводи од животинско потекло да бидат конструирани така што ќе спречат истекување или одлевање, ја одржуваат соодветната температура за соодветниот тип и категорија на производ и да можат лесно да се исчистат и дезинфицираат и 

3) превозниците на живи животни мора: 

- да имаат соодветни објекти за чистење и дезинфекција, вклучувајќи објекти за сместување на простирката и изметот, или да обезбедат документирана евиденција дека овие операции се извршени од трето лице одобрено од Агенцијата и 

- за секое возило кое се користи за превоз на животни, да се обезбеди регистер со следниве информации кои ќе треба да се чуваат најмалку три години, и тоа: 

• место и дата на собирање на животните, име на сопственикот или име на правното лице или на одгледувалиштето или на собирниот центар каде што животните се собрани, 

• место и дата на испорака, име или име на фирма, и адреса на примачот, 

• видови и број на превезувани животни, 

• дата и место на дезинфекција и 

• детали од придружните документи (сериски број и слично). 

(2) Условите од ставот (1) точка 3 на овој член соодветно се применуваат и за превозникот за производи и нуспроизводи од животинско потекло.

(3) Превозниците се должни да обезбедат пратката на животни, во времето од напуштањето на одгледувалиштето или собирниот центар од каде што истите потекнуваат, па сé до пристигнувањето на нејзината дестинација, да не доаѓа во контакт со животни со различен здравствен статус.

(4) Превозниците се должни на Агенцијата да дадат писмена изјава за преземените активности, особено за тоа дека: 

1) преземањето на сите мерки кои се потребни за исполнување на условите пропишани во прописите од областа на ветеринарното здравство, а особено во одредбите од овој член кои се однесуваат на соодветната документација што мора да ги придружува животните и 

2) превозот на животни е доверен на лица кои поседуваат неопходна способност, професионално искуство и знаење. 

(5) Директорот на Агенцијата поблиску ги пропишува начинот и постапката за добивање на одобрение на превозниците и превозните средства.

ГЛАВА V
Увоз, транзит, повторен извоз на животни, производи и предмети

Оддел I
Општи одредби

Член 75

Документи кои ја придружуваат пратката

(1) Документите кои ја придружуваат пратката при увоз мора да бидат доставени на Агенцијата во оригинал, на македонски јазик или придружени со официјален македонски превод заверен од овластен судски преведувач. Документите кои ја придружуваат пратката при транзит на пратки мора да бидат напишани покрај другите јазици и на англиски јазик. Документите кои ја придружуваат пратката мора да се составени од единствен лист или од неколку поврзани листови.

(2) Документите кои ја придружуваат пратката можат да бидат потврдени, само ако се исполнети условите наведени во документот за одредени животни или производи. Во случај кога содржината и формата содржат алтернативи, алтернативите кои не се применуваат се прецртуваат. Прецртувањето на дел од алтернативите е дозволено само ако тие содржат: 

1) услови кои не се однесуваат на пратката; 

2) услови кои се непотребни за одредени старосни групи и одредена цел, или 

3) исклучоци одобрени од Агенцијата. 

Член 94

Суровини

(1) Суровините за производство на фармацевтски производи ќе бидат увезени само ако се директно пренесени во: 

1) објект одобрен за комерцијално производство на фармацевтски производи, или 

2) магацин или во објект за складирање, одобрен за таа намена од страна на Агенцијата. 

(2) Суровините за производство на технички производи ќе бидат увезени само ако се директно пренесени во: 

1) објект одобрен за комерцијално производство на технички производи, или 

2) објект за складирање одобрен за таа намена од страна на Агенцијата. 

(3) Суровините за производство на храна за домашни миленици ќе бидат увезени, само ако се директно пренесени до: 

1) објект кој е одобрен за производство на добиточна храна за комерцијални цели со користење на соодветни суровини, или 

2) објект за складирање одобрен за таа намена од страна на Агенцијата. 

(4) Директорот на Агенцијата ги пропишува начинот и постапката за добивање на одобрение за објект, според ставовите (1), (2) и (3) од овој член.

Член 95

Внесување на производи во складовите во слободните зони, слободните складови и царинските складови

(1) Може да биде дозволено складирање на производи во складови во слободните зони, слободните складови, царинските складови, само во случаи кога одговорното лице однапред ќе се изјасни дека согласно со царинските прописи, пратката ќе биде пуштена во слободен промет или ќе се користи за некоја друга крајна намена и ќе се изјасни дали производите ги исполнуваат или не ги исполнуваат условите за увоз. доколку не е наведена нивната крајна намена, производите ќе се сметаат како да се наменети за пуштање во слободен промет.

(2) За да се утврди дали пратките од ставот (1) на овој член ги исполнуваат условите за увоз, официјалниот ветеринар на граничен премин на влез врши нивна проверка и преглед согласно со членот 85 став (1) на овој закон.

(3) За производите кои ги исполнуваат условите за увоз, официјалниот ветеринар на граничен премин на влез и царинскиот орган на граничниот премин на влез, одобруваат влез и складирање во складовите од ставот (1) на овој член. Овие производи ќе се сметаат како подобни за пуштање во слободен промет од ветеринарен аспект.

(4) За производите кои не ги исполнуваат условите за увоз, официјалниот ветеринар на граничен премин на влез и царинскиот орган на граничниот премин на влез, може само да одобрат влез и складирање во складовите од ставот (1) на овој член, доколку: 

- производите не потекнуваат од трета земја која е предмет на забрана согласно со членот 81 од овој зако и 

- складовите во слободните зони, слободните складови и царинските складови се одобрени од надлежниот орган, за складирање на производи. 

(5) Агенцијата, заради обезбедување на здравствената заштита на животните и јавното здравство, може да одбие влез во складовите од ставот (1) на овој член на производите кои не ги исполнуваат условите пропишани во прописите од областа на ветеринарното здравство.

(6) Складовите во слободните зони, слободните складови и царинските складови треба да бидат одобрени од Агенцијата, за складирање на производи.

(7) Пратките од ставот (1) на овој член не смеат да влезат во слободните зони, слободните складови или царинските складови, доколку не се заштитени со царинска пломба.

(8) Производите кои се складираат во слободните зони, слободните складови или царинските складови се под постојан царински надзор.

(9) Производите од ставот (4) на овој член може да ја напуштат слободната зона, слободните складови или царинските складови само во случај на извоз или уништување, по претходно издадена согласност од Агенцијата.

(10) Сите настанати трошоци согласно со овој член, се на товар на одговорното лице за пратката или негов претставник.

(11) Агенцијата води и редовно надополнува (ажурира) листа на складови во слободни зони, слободни складови и царински складови која ја објавува во „Службен весник на Република Македонија".

(12) Во случај на неисполнување на условите од овој член, Агенцијата времено го повлекува или го укинува одобрението наведено во ставот (6) од овој член.

(13) Директорот на агенцијата поблиску ги пропишува: 

- начинот и постапката на проверка и преглед на производите наменети за складирање во складови во слободните зони, слободните складови и царинските складови, 

- условите за увоз/внес на производите наменети за складирање во складови вослободните зони, слободните складови и царинските складови, 

- начинот и постапката за издавање на одобрение на складовите во слободните зони, слободните и царинските складови, 

- условите кои треба да ги исполнуваат складовите во слободните зони, слободните и царинските складови за нивно одобрение, 

- евиденцијата која треба да се води во одобрените складови во слободните зони, слободните и царинските складови и 

- мерките на надлежниот орган за контрола на условите и работата на одобрените складови во слободните зони, слободните и царинските складови. 

Член 99

Надоместоци

(1) Агенцијата ветеринарните амбуланти, клиники и болници овластени согласно со членот 40-а на овој закон наплаќаат надоместоци од физички и правни лица за: 

- идентификација и регистрација на животните и одгледувалиштата, согласно со овој закон и Законот за идентификација на регистрација, 

- вршење на службени контроли заради утврдување на здравствен статус на одгледувалиштата и одобрување и регистрација на објекти, увозници, извозници, превозници, трговци и собирни центри, 

- гранични ветеринарни контроли на увозните или транзитни пратки на животни, производи, нуспроизводи од животинско потекло, храна за животни и 

- издавање на сертификати за здравствената состојба, благосостојбата на животните и јавното ветеринарно здравство или други службени документи кои ги придружуваат пратките на животни, производи и нуспроизводи од животинско потекло за ставање во промет или извоз. 

(2) Висината на надоместоците од ставот (1) на овој член ја утврдува Владата на Република Македонија, во зависност од вистински направените трошоци за извршување на работите од ставот (1) на овој член.

(3) Средствата на надоместоците од ставот (2) на овој член, за активностите од ставот (1) на овој член кои ги врши Агенцијата се приход на Буџетот на Република Македонија.

(4) За активностите кои ги вршат ветеринарните служби на одгледувалиште, ветеринарните амбуланти, клиники и болници овластени согласно со членот 40-а од овој закон, 50% од средствата од наплатениот надоместок се приход и се уплатуваат во Буџетот на Република Македонија, додека 50% од средствата се приход на овластените ветеринарни амбуланти, клиники и болници и служат за покривање на трошоците за издавање на ветеринарно-здравствен сертификат за здравствената состојба и благосостојба на животните.

Член 109

Прекршок за физичко лице

(1) Глоба во износ од 400 до 500 евра во денарска противвредност ќе му се изрече на физичко лице за прекршок, ако: 

1) не обезбеди систематско следење на здравствениот статус на животните за расплод, семе за вештачко осеменување, јајце клетки и ембриони согласно со членот 28 став (3) од овој закон; 

2) врши промет на семе за вештачко осеменување, а не ги исполнува условите од членот 30 на овој закон; 

3) не ги исполнува условите за ветеринарните амбуланти, ветеринарните клиники и ветеринарните болници, како приватни установи (членови 37, 38 и 39); 

4) врши активности од ветеринарна дејност на животни кои не се во сопственост на правното или физичко лице кое ги формира (член 44 став (3)); 

5) не пријави заболено, односно сомнително животно до надлежниот орган директно или преку ветеринарните амбуланти, клиники или болници кои имаат решение за овластување за вршење на дејност од јавен интерес (член 50 ставови (1) и (2)); 

6) не почитува или одбива да ги применува изречените мерки на службен надзор (член 54 став (2)); 

7) не почитува или одбива да применува заштитни мерки (член 55); 

8) не почитува или одбива да спроведува дополнителни мерки (член 56); 

9) стави во промет живи животни кои не ги исполнуваат условите од овој закон (член 58 став (1)); 

10) стави во промет живи животни кои се предмет на национални програми за искоренување на болести (член 58 став (3)); 

11) ги прекршува прописите од областа на ветеринарното здравство и ако сертификатите, документите или идентификационите ознаки не одговараат на статусот на животните или на нивните одгледувалишта на потекло (член 59 став (3)); 

12) одобри влез на пазар или собирен центар, на животни кои не ги исполнуваат условите од членот 58 став (1) на овој закон (член 60 став (1) точка 3 алинеја 1); 

13) одобри колење на животни кои не ги исполнуваат условите од членовите 50 став (1) и 58 став (1) точки 3 и 4 на овој закон (член 60 став (1) точка 3 алинеја 2); 

14) не изврши проверка пред пратката да биде разделена и ставена во промет, дека идентификационите ознаки, здравствените сертификати или документите ја придружуваат пратката (член 60 став (1) точка 3 алинеја 5); 

15) внесе во слободните зони животни приемчиви на болести кои потекнуваат од 

одгледувалишта кои немаат еднаков здравствен статус и нивни производи (член 65 став (3)); 

16) за кое е утврдено дека ги прекршува прописите од областа на ветеринарното здравство и кога ќе се утврди дека сертификатите, документите или идентификационите ознаки не одговараат на фактичката состојба на производите или дека идентификационата ознака била ставена на производи кои не се во согласност со тие прописи во согласност со членот 67 став (2) од овој закон; 

17) не внесува податоци во регистар или во база на податоци и истите не ги чува најмалку три години (член 73 став (3)); 

18) употребува превозни средства за превоз на живи животни кои не се одобрени од страна на надлежниот орган и не ги исполнуваат условите за одобрување (член 74 став (1)); 

19) не е регистриран од страна на надлежниот орган за вршење увоз и/или повторен извоз на животни, производи, нуспроизводи од животинско потекло и предмети преку кои можат да се пренесат заразни болести од одредени категории за комерцијални цели (увозници и превозници) и нема одобрение за средствата за превоз на животни издадено од надлежниот орган каде што е регистрирана нивната дејност и не ги исполнуваат пропишаните услови (член 76 став (1)); 

20) не води евиденција или не ја приложи истата на увид на барање на надлежниот орган (член 76 ставови (2) и (3)); 

21) не ги чува здравствените сертификати или документите кои ги придружуваат животните во период од три години и истите не ги даде на увид по барање од страна на надлежниот орган (член 76 став (3)); 

22) врши увоз на животни, производи и нуспроизводи од животинско потекло без претходна издадена дозвола од членот 77 на овој закон; 

23) во пишана форма не ја извести навремено ветеринарната инспекција на граничен премин за времето во кое се очекува да пристигнат животните, производите и животинските нуспроизводи, 24 часа однапред (член 84); 

24) не почитува решение на официјалниот ветеринар на граничен премин (член 86 став(2)); 

25) не го заврши транзитот на пратките низ територијата на Република Македонија во рок од 30 дена од влегувањето на пратката во државата (член 88 став (5)); 

26) врши повторен извоз без да ја извести ветеринарната инспекција на граничен премин за очекуваното завршување на повторен извоз и не ги достави документите 24 часа однапред (член 89 став (2)) и 

27) не ги обезбеди или одбива да даде информации потребни за извршување на инспекцијата врз основа на овој закон и друг закон од областа на ветеринарното здравство (член 101 став (2)). 

(2) Освен глобата, на физичкото лице ќе му се изрече и посебна прекршочна мерка одземање на животните, производите и суровините и ќе му се изрече прекршочна санкција забрана за вршење на дејност во траење од најмалку три до најмногу 15 дена.

Член 110

Прекршок за физичко лице

(1) Глоба во износ од 750 до 1.000 евра во денарска противвредност ќе му се изрече на физичко лице за прекршок, ако: 

1) не спроведува или одбива да обезбеди примарна здравствена заштита на животните (член 25); 

2) врши осеменување на животни кои не се негова сопственост (член 31); 

3) не спроведува или одбива да обезбеди примарно јавно ветеринарно здравство (член 33); 

4) не ги стави болните или сомнителните животни во изолација (член 50 став (3)); 

5) одбие или оневозможи спроведување на мерки за заштита на животните од одделни заразни болести пропишани со годишната наредба за здравствена заштита на животните (член 57 став (1)); 

6) одбие или оневозможи спроведување на мерки пропишани со повеќегодишни програми за сузбивање и искоренување на одредени болести од посебна важност за Република Македонија (член 57 став (2)); 

7) стави во промет живи животни без да ги спроведе прописите од областа на ветеринарното здравство во сите фази на производство и промет (член 59 став (1) алинеја 1); 

8) врши превоз на животни во средства за превоз кои не ги исполнуваат пропишаните услови во согласност со прописите од областа на ветеринарното здравство (член 59 став (1) алинеја 2); 

9) не учествува во системот за надзор (член 64 став (3)); 

10) не ги преземе сите неопходни мерки за вршење на редовна внатрешна контрола за да производите и животинските нуспроизводи кои ги произведува ги задоволат пропишаните ветеринарни барања (член 66 став (1)); 

11) не обезбеди документација која ќе ја придружува пратката (член 66 став (3)); 

12) објектите за производство или преработка на храна кои не се одобрени од страна на надлежниот орган и не ги исполнуваат условите за одобрување (член 71 став (1)); 

13) врши трговија со животни без да е одобрено од страна на надлежниот орган и не ги исполнува условите за одобрување (член 72 ставови (1) и (2)); 

14) собирни центри не се одобрени од страна на надлежниот орган и не ги исполнуваат условите за одобрување (член 73 став (1)); 

15) пратката на животни, во времето од напуштањето на одгледувалиштето или собирниот центар од каде што потекнуваат истите, па се до пристигнувањето на нејзината дестинација, дојде во контакт со животни со различен здравствен статус (член 74 став (3)); 

16) не ги исполнува условите за карантин за увезени животни (член 80); 

17) врши увоз на животни, производи и нуспроизводи од животинско потекло на ветеринарно инспекциско место на граничен премин кој не е определен за увоз (член 82 ставови (1) и (4)) и 

18) не постапи согласно со одредбите од членот 87 став (1) на овој закон. 

(2) Освен глобата, на физичкото лице ќе му се изрече и посебна прекршочна мерка одземање на животните, производите и суровините и ќе му се изрече прекршочна санкција забрана за вршење на дејност во траење од најмалку три до најмногу 15 дена.

Член 111

Прекршок за правно лице

(1) Глоба во износ од 2.500 евра во денарска противвредност ќе му се изрече на правно лице за прекршок, ако: 

1)  не  работи  во  согласност  со  одредбите  на  овој  закон  и  друг  закон  од  областа  на ветеринарното  здравство,  не  води  редовно  и  не  чува  документирана  евиденција  на активностите, истражувањата и нивните резултати, кои се предмет на надзор и контрола од страна на Агенцијата (член 23).; 

2) не спроведува или одбива да обезбеди примарна здравствена заштита на животните (член 25); 

3) врши осеменување на животни кои не се негова сопственост (член 31); 

4) не спроведува или одбива да обезбеди примарно јавно ветеринарно здравство (член 33); 

5) не ги исполнува условите за ветеринарните амбуланти, ветеринарните клиники и ветеринарните болници, како приватни установи (членови 37, 38 и 39); 

6) не обезбеди континуирано работно време во смени, дежурства или постојана подготвеност за извршување на активности на здравствена заштита на животните (член 43 став (1)); 

7) не собира податоци и не води евиденција за болести кај животните и за активностите кои ги врши, во форма одобрена од надлежниот орган и не ги доставува преку системот за известување на начин утврден од надлежниот орган (член 45 став (2)); 

8) стави во промет живи животни без да ги спроведе прописите од областа на 

ветеринарното здравство во сите фази на производство и промет (член 59 став (1) алинеја1); 

9) врши превоз на животни во средства за превоз кои не ги исполнуваат пропишаните услови во согласност со прописите од областа на ветеринарното здравство (член 59 став (1) алинеја 2); 

10) не учествува во системот за надзор (член 64 став (3)); 

11) не ги преземе сите неопходни мерки за вршење на редовна внатрешна контрола за да производите и животинските нуспроизводи кои ги произведува ги задоволат пропишаните ветеринарни барања (член 66 став (1)); 

12) не обезбеди документација која ќе ја придружува пратката (член 66 став (3)); 

13) не внесува податоци во регистар или во база на податоци и истите не ги чува најмалку три години (член 73 став (3)); 

14) употребува превозни средства за превоз на живи животни кои не се одобрени од страна на надлежниот орган и не ги исполнуваат условите за одобрување (член 74 став (1)); 

15) пратката на животни, во времето од напуштањето на одгледувалиштето или собирниот центар од каде потекнуваат истите, па се до пристигнувањето на нејзината дестинација, дојде во контакт со животни со различен здравствен статус (член 74 став (3)); 

16) врши превоз без да биде регистрирано или средствата за превоз на животни не се регистрирани од страна на надлежниот орган и не ги исполнуваат пропишаните услови (член 76 став (1)); 

17) не води евиденција или не ја приложи истата на увид на барање на надлежниот орган (член 76 ставови (2) и (3)); 

18) не ги чува здравствените сертификати или документите кои ги придружуваат животните во период од три години и истите не ги даде на увид по барање од страна на надлежниот орган (член 76 став (3)); 

19) врши увоз на животни, производи и нуспроизводи од животинско потекло без претходна дозвола од членот 77 на овој закон; 

20) врши увоз на животни, производи и нуспроизводи од животинско потекло на ветеринарно инспекциско место на граничен премин кој не е определен за увоз (член 82 ставови (1) и (4)); 

21) во пишана форма не ја извести навремено ветеринарната инспекција на граничен премин за времето во кое се очекува да пристигнат животните, производите и животинските нуспроизводи, 24 часа однапред (член 84); 

22) не го заврши транзитот на пратките низ територијата на Република Македонија во рок од 30 дена од влегувањето на пратката во државата (член 88 став (5)); 

23) врши повторен извоз без да ја извести ветеринарната инспекција на граничен премин за очекуваното завршување на повторен извоз и не ги достави документите 24 часа однапред (член 89 став (2)) и 

24) поставување на дијагноза, препижување и апликација на ветеринарно-медицински препарати, лекување, хируржки, поридилни и други зафати на животни, ветеринарно-здравствени прегледи ги врши доктор по ветеринарна медицина без лиценца за работа спротивно на членот 36 став (2) од овој закон. 

(2) Глоба во   износ   од   30%  од  одмерената  глоба  за правното  лице  од ставот (1) на овој член ќе му се изрече на одговорното лице во правното лице за прекршокот од ставот (1) на овој член и ако не ги стави болните или сомнителните животни во изолација (член 50 став (3)).

(3) За прекршокот од ставот (1) на овој член, освен глоба, на правното лице ќе му се изрече посебна прекршочна мерка одземање на животните, производите и суровините и ќе му се изрече прекршочна санкција забрана за вршење на дејност во траење од најмалку три до најмногу 30 дена.

(4) За прекршокот од ставот (1) на овој член, освен глоба, на одговорното лице во правното лице ќе му се изрече посебна прекршочна мерка одземање на животните, производите и суровините и ќе му се изрече прекршочна санкција забрана за вршење на неговата професија или должност во траење од најмалку три до најмногу 15 дена.

Член 111-а

Прекршок за правно лице

(1) Глоба во износ од 5.000 евра во денарска противвредност ќе му се изрече на правно лице за прекршок, ако: 

1) ветеринарната лабораторија дава неточни, неверодостојни и некомплетни резултати од лабораториската дијагностика (член 12 став (1)); 

2) ветеринарната лабораторија работи без одобрение од надлежниот орган и не ги исполнува условите од членот 12 на овој закон; 

3) не обезбеди систематско следење на здравствениот статус на животните за расплод, семе за вештачко осеменување, јајце клетки и ембриони согласно со членот 28 став (3) од овој закон; 

4) врши промет на семе за вештачко осеменување, а не ги исполнува условите од членот 30 на овој закон; 

5) ветеринарните техничари работат спротивно на членот 36 став (5) од овој закон; 

6) одбива да даде неопходна ветеринарно-медицинска помош во итни случаи, или го прекинува медицинскиот третман на болни животни и не обезбедува неопходни количини на храна и вода за животните во болниците (член 43 став (2)); 

7) врши активности од ветеринарна дејност на животни кои не се во сопственост на правното или физичко лице кое ги формира (член 44 став (3)); 

8) не пријави заболено, односно сомнително животно до надлежниот орган директно или преку ветеринарните амбуланти, клиники или болници кои имаат решение за овластување за вршење на дејност од јавен интерес (член 50 ставови (1) и (2)); 

9) не ги стави болните или сомнителните животни во изолација (член 50 став (3)); 

10) по добивањето на резултатите од испитувањата, Националната референтна лабораторија која работи по договор не известила за резултатите од испитувањето или издала неверодостојни резултати од испитувањето (член 51 став (4)); 

11) не почитува или одбива да ги применува изречените мерки на службен надзор (член 54 став (2)); 

12) не почитува или одбива да применува заштитни мерки (член 55); 

13) не почитува или одбива да спроведува дополнителни мерки (член 56); 

14) одбие или оневозможи спроведување на мерки за заштита на животните од одделни заразни болести пропишани со годишната наредба за здравствена заштита на животните (член 57 став (1)); 

15) одбие или оневозможи спроведување на мерки пропишани со повеќегодишни програми за сузбивање и искоренување на одредени болести од посебна важност за Република Македонија (член 57 став (2)); 

16) стави во промет живи животни кои не ги исполнуваат условите од овој закон (член 58 став (1)); 

17) стави во промет живи животни кои се предмет на национални програми за искоренување на болести (член 58 став (3)); 

18) ги прекршува прописите од областа на ветеринарното здравство и ако сертификатите, документите или идентификационите ознаки не одговараат на статусот на животните или на нивните одгледувалишта на потекло (член 59 став (3)); 

19) одобри влез на пазар или собирен центар, на животни кои не ги исполнуваат условите од членот 58 став (1) на овој закон (член 60 став (1) точка 3 алинеја 1); 

20) одобри колење на животни кои не ги исполнуваат условите од членовите 50 став (1) и 58 став (1) точки 3 и 4 на овој закон (член 60 став (1) точка 3 алинеја 2); 

21) не изврши проверка пред пратката да биде разделена и ставена во промет, дека идентификационите ознаки, здравствените сертификати или документите ја придружуваат пратката (член 60 став (1) точка 3 алинеја 5); 

22) внесе во слободните зони животни приемчиви на болести кои потекнуваат од одгледувалишта кои немаат еднаков здравствен статус и нивни производи (член 65 став (3)); 

23) е утврдено дека ги прекршува прописите од областа на ветеринарното здравство и кога ќе се утврди дека сертификатите, документите или идентификационите ознаки не одговараат на фактичката состојба на производите или дека идентификационата ознака била ставена на производи кои не се во согласност со тие прописи во согласност со членот 67 став (2) од овој закон; 

24) објектите за производство или преработка на храна не се одобрени од страна на надлежниот орган и не ги исполнуваат условите за одобрување (член 71 став (1)); 

25) врши трговија со животни без да е одобрено од страна на надлежниот орган и не ги исполнува условите за одобрување (член 72 ставови (1) и (2)); 

26) собирни центри не се одобрени од страна на надлежниот орган и не ги исполнуваат условите за одобрување (член 73 став (1)); 

27) врши превоз без да е одобрено од страна на надлежниот орган и не ги исполнува условите за одобрување (член 74 став (1)); 

28) не е регистриран од страна на надлежниот орган за вршење увоз и/или повторен извоз на животни, производи, нуспроизводи од животинско потекло и предмети преку кои можат да се пренесат заразни болести од одредени категории за комерцијални цели (увозници и превозници) и нема одобрение за средствата за превоз на животни издадено од надлежниот орган каде што е регистрирана нивната дејност и не ги исполнуваат пропишаните услови (член 76 став (1)); 

29) не ги исполнува условите за карантин за увезени животни (член 80); 

30) не почитува решение на официјалниот ветеринар на граничен премин (член 86 став (2)); 

31) не постапи согласно одредбите од членот 87 став (1) на овој закон и 

32) не ги обезбеди или одбива да даде информации потребни за извршување на инспекцијата врз основа на овој закон и друг закон од областа на ветеринарното здравство (член 101 став (2)). 

(2) Глоба во   износ   од   30% од одмерената глоба за правното лице од ставот (1) на овој член ќе му се изрече на одговорното лице во правното лице за прекршокот од ставот (1) на овој член.

(3) За прекршокот од ставот (1) на овој член, освен глоба, на правното лице ќе му се изрече посебна прекршочна мерка одземање на животните, производите и суровините и ќе му се изрече прекршочна санкција забрана за вршење на дејност во траење од најмалку три до најмногу 30 дена.

(4) За прекршокот од ставот (1) на овој член, освен глоба, на одговорното лице во правното лице ќе му се изрече посебна прекршочна мерка одземање на животните, производите и суровините и ќе му се изрече прекршочна санкција забрана за вршење на неговата професија или должност во траење од најмалку три до најмногу 15 дена.

Член 111-в

(1) Глоба во износ од 150 евра во денарска противвредност ќе му се изрече на правно лице одгледувач ако не склучи договор со распределената, односно друга овластена ветеринарна амбуланта, клиника или болница во предвидениот рок (член 41-а став (2)).

(2) Глоба во износ од 100 евра во денарска противвредност ќе му се изрече на физичко лице одгледувач ако не склучи договор со распределената, односно друга овластена ветеринарна амбуланта, клиника или болница во предвидениот рок (член 41-а став (2)).

